
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
 


সকলকলুষতামসহর




 


সকল কলুষতামস হর’,
জয় হোক তব জয়।

অমৃতবারি সিঞ্চন কর’
নিখিলভুবনময়।

মহাশান্তি, মহাক্ষেম,
মহাপুণ্য, মহাপ্রেম!


জ্ঞানসূর্য-উদয়ভাতি

ধ্বংস করুক তিমিররাতি,

দুঃসহ দুঃস্বপ্ন ঘাতি
অপগত কর’ ভয়।

মহাশান্তি, মহাক্ষেম,
মহাপুণ্য, মহাপ্রেম!


মোহমলিন অতিদুর্দিন—
শঙ্কিতচিত পান্থ

জটিলগহনপথসংকট-
সংশয়-উদ্ভ্রান্ত।

	        এই পাতাটি অন্য কোনো ভাষায় উপলব্ধ নয়।

